                                Áverkar í Endurokeppnum .

  Í september 1996 var haldin fyrsta Endurokeppnin (31km. sérleið við Litlu Kaffistofuna). Í þessa keppni mættu 27 keppendur og af þeim slösuðust tveir (viðbeinsbrot og brákaður hriggur). Meðalhraði sigurvegara var 60,1 km á kl.

 Keppni 2.  September 1997 ( 42 km.sérleið við Litlu Kaffistofuna) mættir voru 35 keppendur og af þeim rifbeinsbrotnaði 1 keppandi. Meðalhraði sigurvegara var 56 km, á kl.

Keppni 3. Fyrsta íslandsmótið í Enduro. Keppnisstaður við Jósepsdal og ekið var í hringi í 60 mín. Keppandafjöldi var 31. Af þeim slasaðist 1 sem braut rifbein. Meðalhraði sigurvegara var 42 km á kl.

Keppni 4  Ketilás í Fljótum. Keppendur 22. Braut var þröng og lá um votlendi, þúfur og vegslóða.Eknir voru 7 hringir (60 mín). Slasaðir keppendur 4 (bringubein, viðbein, rifbein og putti). Meðalhraði sigurvegara 39 km, á kl. Helsta ástæða meiðsla var votlendi sem keppendur eru ekki vanir að keppa í og rik á keppnissvæðinu sökum mikils þurks dagana á undan keppninni

Keppni 5. Hringjakeppni við Húsmúla.Eknir voru 4  20 km hringir. Keppandafjöldi 36. 1 keppandi slasaðist (viðbein). Meðalhraði sigurvegara 52 km á kl.

Keppni 6.  Fyrsta keppnin í Þorlákshöfn 1999.Eknir voru 7 hringir (90mín) Keppendur 37. Engin meiðsli á keppendum. Meðalhraði sigurvegara 52 km, á kl.

Keppni 7. Snæfellsnes, 3 sérleiðir. Keppandafjöldi 37.  Allir heilir. Meðalhraði 38 á sigurvegara.

Keppni 8 Hringjakeppni við Lyklafell eknir hringir 14 (4 klukkutímar).. Keppendur 39. Allir heilir. Meðalhraði 35 km,á kl.

Keppni 9 Hringjakeppni í Þorlákshöfn vorið 2000 ekið var í 3 klukkutíma (2X90 mín). Keppandafjöldi 60 . Tveir slösuðust (brákuð hendi og viðbein). Meðalhraði sigurvegara 49 km, á kl.

Keppni 10: Snæfellsnes 2000. Tvær sérleiðir engin meiðsli og 70 keppendur meðalhraði um 41..

Keppni 11:  Við Jósepsdal keppandafjöldi 64.Hringjakeppni í 3 klukkutíma (2x90 mín). Einn rifbeinsbrotnaði. Meðalhraði sigurvegara var 37 km, á kl.

Keppni 12: Þorlákshöfn 2001. Keppandafjöldi 91.Keppt var í 2 riðlum annarsvegar í 2 tíma og hinsvegar í 1 klukkutíma í öllum keppnum 2001. Einn braut viðbein og annar marði nýra í þessari fyrstu keppni sumarsins. Meðalhraði sigurvegara 48 km á kl.

Keppni 13.  Húsmúli 2001. Keppandafjöldi 81. Allir heilir. Meðalhraði sigurvegara 36 km, á kl.

Keppni 14:  Hella 2001. Keppandafjöldi 85. Engin meiðsl. Meðalhraði 39 á sigurvegara.

Keppni 15:   Mótel Venus mai 2002. Keppandafjöldi 81. Engin meiðsl í keppninni sjálfri, en einn keppandi sleit liðbönd í hné við að hlaupa að hjólinu í ræsingunni (ræsing fer þannig fram að keppendur hlaupa að hjólunum og ræsa þau allir í einu og aka af stað inn í braut). Meðalhraði 44 á sigurvegara, má þar þakka heppni því grjót var of mikið í braut og hraði of mikill.

Keppni 16:   Húsavík júní 2002. Keppandafjöldi 69. Einn keppandi braut bein í handarbaki við að detta á stein. Meðalhraði sigurvegara 39km á kl.

Keppni 17.  Hella ágúst 2002.  88 keppendur og engin meiðsl. Meðalhraði sigurvegara 40 km á kl.

Keppni 18: Keppt var við Úlfarsfell í Reykjavík 3.mai 2003. Keppandafjöldi 67. Braut blaut og mjög hæg og nánast enginn beinn kafli í brautinni sem hægt var að ná yfir 100 km hraða fyrir utan smá kafla meðfram Leirtjörn þar sem 2 keppendur meiddu sig lítillega. Annar fór úr axlarlið (kippti sjálfur í liðinn og hélt áfram að keppa) hinn brákaði putta , en kláraði keppnina og mætti í vinnu á mánudegi. Meðalhraði sigurvegara 34 km á kl.

Keppni 19: Svínhagi við Rangá 23 júní. Keppendur 88. Tveir slasaðir í Meistaradeild seinni keppni. Annar brákaði handlegg (,en var kominn á sjó eftir 2 daga) hinn fór úr axlarlið og þurfti að aka honum á sjúkrabíl í burtu (er þetta annar keppandinn frá upphafi sem þarf að fjarlægja með sjúkrabíl, hinn var í fyrstu keppninni 1996). Meðalhraði sigurvegara var 49km og var þetta hraðasta braut í langan tíma og í raun allt of hröð og verður að huga að þessu í framtíðinni.

Keppni 20.  Við Húsmúla 13. sept 2003. Keppendur 64 í braut sem var eitt drullusvað vegna rigningar dagana fyrir keppni og á meðan að á keppni stóð. Vegna þess hversu blautt var dagana fyrir keppni var brautin lögð þröng með mikið að beygjum til að halda hraða sem mest niðri í keppninni. Einn fór úr liði á putta í fyrsta hring, en kippti í liðinn sjálfur og hélt áfram um stund, en hætti síðar (enda ekki Íslendingur) Meðalhraði sigurvegara var undir 35 km á kl.
Eftir 20 keppnir hafa 1135 keppendur keppt til samans af þeim hafa 18 keppendur tilkynnt til keppnisstjórnar meiðsli eða tæp 2% keppanda slasaðir. Það vekur hins vegar athygli að í síðustu 15 keppnum hafa aðeins 7 brákað bein, en í þessum 15 síðustu keppnum voru 1031 keppendur og er þá meiðslatíðni rétt undir 0,7% í keppnum, sannarlega góður árangur í forvörnum þar.

  Frá 1998 hefur VÍK hert skoðunarreglur og öriggisbúnaður hefur stórbæst og fjöðrun hjólanna er mun betri en áður var. Það sem var að gera meiðsli upphafi svona mikil var að verið var að leggja brautir of hraðar og í of hættulegu landslagi. Eftir að við fórum að fá betra svæði fyrir keppnir urðu meiðsli minni. Því hægari sem keppnirnar eru virðist minni hætta á því að keppendur slasi sig einnig að síðustu 15 keppnir hafa verið fremur hægar og í hörðu landslagi.

    Um mánuði eftir hverja keppni hef ég uppfært þetta skjal eftir bestu getu, en þar sem  ég hef verið keppnisstjóri í 16 af þessum keppnum og aðstoðarkeppnisstjóri í fjórum. Hef ég eftir hverja keppni  skoðað hvert slys fyrir sig virðist hættan vera mest þegar verið er að hæja mjög mikla ferð mikið niður fyrir beygju eða aðra hægfara þraut, en yfir 50% meiðsla voru við svoleiðis aðstæður. Næst á eftir kom “krass” á hröðum beinum kafla þar sem keppendur oftast óku á stein sem þeir sáu ekki eða eitthvað annað óvænt, en þetta var oft í fyrsta hring í seinni umferð þegar ekinn var öfugur hringur miðað við fyrstu umferð. Því er greinilegt að með því að velja fremur slétt land með litlum stökkpöllum en sem flestum beygjum til að halda meðalhraða á bilinu 30-45 er af hinu góða, þá verður hraði aldrei mikill og keppendur lenda ekki í því að vanmeta þann hraða sem þeir eru á (hraðablinda er versti óvinur keppnismanna í akstursíþróttum). Þetta er skrifað með von um að þetta hjálpi til við að keppnishald verði öruggara og hættuminna . Þess má geta að allir þessir óheppnu keppendur hafa náð sér að fullu þegar þetta er ritað. Reykjavík 14.10.2003.

Viðauki við greinargerð vegna keppna á árunum 2004-2006.

2004 tók við nýr keppnisstjóri Eggert  Kristinsson , hann var beðinn um að afla upplísinga frá starfsmönnum og keppendum haustið 2005, en ýmsir voru keppnisstjórar 2006.

    Fyrsta keppnin 2004 var í sömu braut og kept var í 2003. undir Úlfarsfelli  og við Leirtjörn 12.06. 04.  var brautin um 9,5 km. Keppendur voru 77 og var meðalhraði sigurvegara um 39 km á kl. Alls voru 3 keppendur sem hlutu minniháttar meiðsli og var það að völdum grjótkasts frá öðrum keppanda (nefbrot, rifbein og eimsli í öxl). Ástæða fyrir miklu grjóti var að Reykjavíkurborg setti það skilyrði fyrir að veita keppnisleyfi væri að brautin væri í sama farinu og árið áður þar sem að keppendur höfðu keppt þarna áður var búið að spóla í burtu öllu fína yfirborðinu í jarðveginum og eftir var bert grjótið sem spíttist í allar áttir. Veður mjög slæmt, rok og rigning.

Keppni no. 2  2004:  Blönduós 24. 07. 04.  Keppendur voru 53 í nýrri braut sem var um 5 km á lengd. Meðalhraði sigurvegara var 34 km á kl. Enginn meiðsli á keppendum. Veður var ágætt. 

Keppni no 3  2004. Hella 11.09.04.  Keppendur voru 56 og kept var í sömu braut og tveimur árum áður á Hellu. Brautin var 7 km og var meðalhraði sigurvegara um 40 km. á kl. Eingin meiðsl á keppendum.

2005.
Keppni no 1  2005.  Fyrsta keppnin var á Hellu á nýju svæði sem ekki hafa áður verið haldnar endurokeppnir. Þetta svæði er aðallega þekkt fyrir jeppatorfærukeppnir.  Als voru keppendur 82 í mjög torfærri 5 km braut.  Meðalhraði sigurvegara var 33 km á kl. Þrír keppendur tjónuðust lítillega (einn brákaði herðablað og annar datt á hjólinu og lenti með putta í teinana á afturgjörð hjóls sins með þeim afleiðingum að töluvert skinn fór af einum putta og þurfti að taka framsta hlutann af puttanum (var mættur í keppni eftir sex vikur), en sá þriðji beit stykki úr kinninni að innanverðu á sjálfum sér).
Keppni no 2  2005. Blönduós 02.07.05. Keppendur voru 69 og keppt var í sömu braut og árið áður, en nú var búið að lengja brautina upp í 7,5 km og gera töluvert erfiðari. Meðalhraði sigurvegara var 39 km. á kl. Enginn meiðsli á keppendum.
Keppni no 3  2005.  Bolöldur (fyrir framan Litlu Kaffistofuna) 03.09.05. Keppendur voru 70 og keppt var í 10 km langri braut sem að mestu var nýlögð. Sigurvegari var á um 41 km meðalhraða. Engin meiðsli á keppendum.
Keppnir 2006. Engin alvarleg slys urðu á keppendum í Íslandsmótinu í Enduro 2006.
  Keppni 1. Hella maí.   Keppendur voru um 120  Keppnin var gerð auðveldari en árið áður til að reyna að koma í veg fyrir slys. Veður var gott og engin slys á keppendum. Meðalhraði sigurvegara var um 38 km á kl.
 Keppni 2. Akureyri júlí. Keppendur voru um 85. Brautin var erfið og torfær og lítill hraði í henni og mun meðalhraði sigurvegara hafa verið um 30 km á kl. Veður var ágætt, en sumir keppendur kvörtuðu um að þar sem að brautin hafi verið torfærust hafi vantað öryggisverði og brautarverði til að aðstoða keppendur. 
 Keppni 3. Bolaöldur september. Keppendur um 80 og engin meiðsli. Meðalhraði sigurvegara 40 km á kl. í braut sem var um 8 km löng. Tiltörulega auðveld braut og lítið um torfærur.

     Eftir 29 endurokeppnir til Íslandsmeistara síðan 1996 hafa keppendur alls verið um 2800, en af þeim hafa 30 keppendur tilkynnt til keppnisstjórna meiðsli. Þetta gerir um 2% keppanda sem hafa orðið fyrir meiðslum. Það vekur hins vegar athygli að í fyrstu 5 keppnunum (1996-1998) voru tilkynnt 9 slys, ( en í þessum keppnum voru aðeins 150 keppendur og slysatíðnin var um 6%). Eftir þetta var farið í að kanna hvers vegna svo mikil meiðsl voru á keppendum. Eftir þá vinnu var brautarlagningu breytt með það að leiðarljósi að hægja á keppendum og árangurinn kom strax í ljós á árinu 1999 og árunum þar á eftir ( ef bara væru teknar keppnir frá 1999 væri talan 21 slasaður af 2650 keppendum og prósentutala slasaðra væri um 0,8%) . 

Viðauki  vegna 6 klukkutíma keppnanna á Kirkjubæjarklaustri.

       Klausturskeppnirnar hafa verið 5 og í þeim hafa um 1400 keppendur keppt frá upphafi.  Að sögn framkvæmdarstjóra keppninnar veit hann um 10 smávægileg slys og beinbrot (0,8% keppanda). M.a. brákaðir öklar, bein í handarbaki, handleggsbrot, viðbeinsbrot og úr lið á læri .
    Brautin er um 16 km löng og er nánast til helminga á grónu landi og ógrónu, en meðal hraði sigurvegara á Klaustri er um 45 km á kl.  Þrátt fyrir allan þann fjölda sem keppir á Klaustri, en keppanda fjöldi hefur mest farið í tæpa 400 keppendur í einni keppni, ber þá að þakka undirlagi brautar, hugarástandi keppanda og jarðvegi það að ekki er meira um slys í þessari keppni. 
                                                                      Reykjavík 07.12.2006.  Hjörtur L. Jónsson.
